
				ఈ పుట అచ్చుదిద్దబడ్డది



	సీ.	
అచ్చినవాని యిల్లాలిఁ గట్టఁగ జూచు

            దానియ్యవలసిన దండ మిడును

నలుసైనవాని యిల్లాక్రమింపఁగ జూచు

            దనకుఁ గీడయినఁ బాదములు పట్టు

నణువుగాఁ జూచుఁ గొండంతైనఁ దన తప్పు

            గోరంత యొరు తప్పు కొండసేయు

బంధులకిడరంచుఁ బరుల దూషించును

            దన యిల్లు చొచ్చినఁ దడకవెట్టు

దుర్ణయుల దుర్గుణంబులు ద్రోయరాదు

దానికి ఫలంబు యమసన్నిధానమునను

దేటపడు గాక యొరులకు దెలుప వశమె

మదరిపువిఫాల మునిజనహృదయలోల

వేణుగోపాల భక్తసంత్రాణశీల!

	సీ.	
కందిరీగల పట్టు కడఁగి రేపఁగవచ్చు

            మానిపింపఁగరాదు దాని పోటు

చెట్లలో బెబ్బులిఁ జెనకి రావచ్చును

            దప్పించుకొనరాదు దాని కాటు

పఱచునశ్వము తోఁకబట్టి యీడ్వఁగవచ్చు

            దప్పించుకోరాదు దాని తన్ను

కాఁకచే బొరుగిల్లు గాల్చిరావచ్చును

            దన యిల్లు కాపాడఁ దరము గాదు

దుర్ణయులు మీదెఱుంగల దుండగమున

గార్యతతులెల్లఁ జేసి తత్కార్యఫలము

లనుభవింపుదు రాయాయి యవసరముల

మదరిపువిఫాల మునిజనహృదయలోల

వేణుగోపాల భక్తసంత్రాణశీల!

	సీ.	
కన్నంబు ద్రవ్వి తస్కరు డింటివానికి

            వాడలేదని ముంత వైచి చనునె

తెరవాటుకాడు చింతించునే కట్టిన

            బట్ట నూడ్చిన మానభంగమనుచు

